
Република Македонија
Совет за радиодифузија
Општи, технички, продукциски, програмски и други услови  за доделување дозвола за вршење радиодифузна дејност за радио програмски сервис  на  државно ниво со пренос преку терестријални предаватели со феквенциска модулација

Скопје, април 2013 година
Во согласност со член 43 од Законот за радиодифузната дејност (“Службен весник на Република Македонија” бр. 100/05, 19/07, 103/08, 152/08, 06/10, 145/10, 97/11 и 13/12), Советот за радиодифузија распишува Конкурс за вршење радиодифузна дејност под следните општи, технички, продукциски, програмски и други услови:   
1. ОПШТИ УСЛОВИ
Радиодифузна дејност може да врши радиодифузер со добивање дозво​ла за вршење радиодифузна дејност, под услови и начин утврде​ни со Законот за радиодифузната дејност (“Службен весник на Република Македонија” бр. 100/05, 19/07, 103/08, 152/08, 06/10, 145/10, 97/11 и 13/12), Законот за електронските комуникации (“Службен весник на РМ” бр.13/05, 14/07, 55/07, 98/08, 83/10 и 59/12), подзаконските акти донесени врз основа на Законите, другите закони во Република Македонија, Општите, техничките, продукцис​ките, програм​ските и другите услови, утврдени во дозволата и Анексите кон дозволата. 
Според член 43 од Законот за радиодифузна дејност, Советот распишува конкурс за доделување дозволи за вршење радиодифузна дејност. Кандидатите на конкурсот треба да ги исполнат условите од членовите 49, 50 и 51 од Законот за радиодифузна дејност, како и условите од Законот за електронските комуникации, подзаконските акти донесени врз основа на Законите и другите закони во Република Македонија.
Дозволата се дава за емитување радио програмски сервис на државно ниво, што ќе се пренесува преку терестријален предавател со фреквенциска модулација преку радиофреквенции за емитување на радио сигнал дадени во Прилог 1.
Кандидатите на кои ќе им биде доделена дозвола за вршење радиодифузна дејност мора да започнат со вршење на дејноста во рок од 12 месеци, што претставува рок утврден со дозволата, и да ги исполнат во целост условите и барањата од конкурсната документација на кои се обврзале во Пријавата при конкурирањето.
По изминувањето на рокот за започнување со вршење на дејноста утврден во дозволата, Советот ќе провери дали имателот на дозволата ги остварил сите услови и барања. Доколку биде констатирано дека обврските не се исполнети, Советот ќе му ја одземе дозволата.
2. ТЕХНИЧКО - ПРОДУКЦИСКИ УСЛОВИ
Техничко - продукциските услови се утврдени во согласност со Зако​нот за радиодифузната дејност (“Службен весник на РМ” бр. 100/05, 19/07, 103/08, 152/08, 6/10, 145/10, 97/11 и 13/12), Зако​нот за електронските комуникации (“Службен весник на Република Македонија” бр.13/05, 14/07, 55/07, 98/08, 83/10, 13/12, 59/12, 123/12 и 23/13), Правилникот за основните технички услови, стандарди и параметри за студискиот дел на радиодифузерите (Службен весник на РМ бр. 41/2011 од 01.04.2011 година), Правилникот за техничките услови при задолжително снимање, чување и доставување на емитуваната програма (Службен весник на РМ бр. 41/2011 од 01.04.2011 година), и другите под​закон​​ски акти донесени врз основа на Законите.
3.  БАРАЊА ВО ОДНОС НА БРОЈОТ И СТРУКТУРАТА НА ВРАБОТЕНИТЕ ПОТРЕБНИ ЗА ВРШЕЊЕ НА ДЕЈНОСТА

3.1. Минималниот број на вработени е 10 лица во редовен работен однос, од кои најмалку 30% новинари.
4.  БАРАЊА ВО ОДНОС НА ФИНАНСИСКАТА СПОСОБНОСТ

За да може да учествува на Конкурсот, кандидатот треба да поседува средства минимум во висина на предложената инвестиција, односно да приложи докази за сопственост на банкарски депозити, хартии од вредност, недвижнини без хипотека и сл., или да приложи изјава од финансиска институција или банка за нејзината намера да одобри средства за реализација на проектот. За предложената инвестиција кандидатот е должен да достави спецификација и пресметка. Инвестицијата треба да биде во согласност со техничките стандарди и со Правилниците пропишани од Советот за радиодифузија, Агенцијата за електронски комуникации и останатите релевантни државни органи.
5. УСЛОВИ И БАРАЊА ВО ОДНОС НА ПРОГРАМАТА
Утврдувањето на природата, односно форматите на програмските сервиси се врши согласно Законот за радиодифузната дејност (“Службен весник на Република Македонија” бр. 100/05, 19/07, 103/08, 152/08, 06/10, 145/10, 97/11 и 13/12) Правилникот за форматите на радио и телевизис​ките програмски сервиси (“Службен весник на Република Македонија” број 113/2006) и правилниците за изменување и дополнување на Правилникот за форма​тите на радио и телевизиските програмски сервиси (“Службен весник на Репуб​лика Македонија” број 130/06 и 61/07).
5.1. Услови и барања во однос на програмскиот сервис музичко-говорно радио од општ формат:
· Говорните содржини (говорниот дел) треба да зафаќаат над 5%, а најмногу до 10% од вкупната неделна програма;
· Форматот се определува според музиката;
· Музиката треба да се состои од повеќе музички жанрови, при што застапеноста на ниту еден од нив не смее да изнесува 70%.
6. НАДОМЕСТОК ЗА ДОЗВОЛА ЗА ВРШЕЊЕ РАДИОДИФУЗНА ДЕЈНОСТ И НАЧИН НА ПЛАЌАЊЕ
6.1. Висината на надоместокот за дозволата се определува врз основа на формулата наведена во член 60 од Законот и таа гласи:
((Н х БНП/ 200.000) х Рт х Кп) + А
Н е број на вкупно население во зоната на покривање, преставено како бодови, според последните податоци од Државниот завод за статистика;
БНП е бруто домашен производ по жител, изразен во евра, а преставен како бодови, според последните податоци од Државниот завод за статистика;
Рт  е коефициент, каде што за телевизиска програма Рт=1, а за радиопрограма Рт=1/4;
Кп е коефициент кој зависи од форматот на програмскиот сервис;
А е константа која изнесува 100 бода за радио и 200 бода за телевизија. Вредноста на еден бод изнесува 1 евро пресметано во денарска противвредност по средниот курс на еврото според Народната банка на Република Македонија на денот на плаќање.
6.2. Висината на надоместокот ја утврдува Советот за радиодифузија и ја сооп​шту​ва на почетокот на секоја календарската година.
6.3. Годишниот надоместок се плаќа во рок од 15 дена од датумот на доделувањето на дозволата на сметка на Советот за радиодифузија.
7. ВРЕМЕТРАЕЊЕ НА ДОЗВОЛАТА
Дозволата за вршење радиодифузна дејност се доделува за времен​ски период од 9 (девет) години и истата не може да се пренесува на друго лице.
8. ПРЕСТАНОК, ОДЗЕМАЊЕ НА ДОЗВОЛАТА 
8.1. Дозволата престанува да важи:
· со истекот на рокот за кој е доделена;
· со писмена изјава на имателот со која се известува Советот за радио​ди​фузија дека престанува со емитувањето на радио или телеви​зиска програма;
· со одземање на дозволата од страна на Советот за радиодифузија и 
· ако настапи стечај или ликвидација на имателот на дозволата. 
8.2. Советот за радиодифузија ја одзема дозволата во случаите ако:
· имателот на дозволата не започне со вршење на дејноста во рокот утврден во дозволата;
· имателот на дозволата дал неточни податоци врз основа на кои му е издадена дозволата;
· по издавањето на дозволата настанат околности што претста​ву​ваат законски пречки за имателот да врши радиодифузна дејност;
· имателот на дозволата не го плати надоместокот во рокот утврден во дозволата и
· на имателот на дозволата со судска одлука му е изречена мерка на безбедност забрана на вршење радиодифузна дејност.
9. ТРОШОЦИ ЗА ПРИЈАВАТА
Трошоците направени од подносителот за подготвувањето и подне​су​​вањето на пријавата и придружната документација ќе ги сноси подно​си​телот.
10. НАЧИН НА ПОДНЕСУВАЊЕ НА ПРИЈАВАТА 
Пријавата за Конкурсот се поднесува на посебен образец - Пријава, чија форма и содржина ги пропи​шува Советот за радиодифузија. Кон Пријавата кандиндатите приложуваат соодветна документација и изјави согласно член 49 од Законот за радиодифузната дејност.
Општите, техничките, продукцис​ките, програм​ските и другите услови и  Образецот - Пријава можат да се подигнат во Советот за радиодифузија на Република Македонија, бул. “ВМРО” бр.3, Скопје. За документацијата се плаќа надоместок во износ од 30.000,00 денари на жиро сметка: 300000000618023, Банка депонент: Комерцијална банка А. Д. Скопје.
Пријавата се поднесува до Сове​тот за радиодифузија на Република Македонија, на адреса: бул. “ВМРО” бр. 3, Скопје.
Пријавата, со придружната документација, се поднесува во 2 (два) при​​ме​рока. 
Пријавата може да се достави препорачано по пошта или со преда​ва​ње во архивата на Советот за радиодифузија.
11. РОК ЗА ПОДНЕСУВАЊЕ НА ПРИЈАВАТА     
Рокот за поднесување на пријавите тече од првиот нареден ден од денот на објавувањето на Конкурсот.
Пријавите што ќе бидат поднесени по истекот на рокот определен со Конкурсот и нема да бидат подготвени и доставени според условите утврдени со Општите, техничките, продукциските, програмските и другите услови, нема да бидат разгледувани.
12.    КРИТЕРИУМИ ЗА ОЦЕНУВАЊЕ НА ПРИЈАВАТА 
Пријавите ќе се оценуваат врз основа на програмската понуда, техничката опременост, бројот и структурата на вработените и финансиската способност на кандидатот. Вкупниот број бодови што може да ги добие една Пријава изнесува 100, распоредени на следниов начин: програмска понуда – 25 бода; техничка опременост – 30 бода; број и структура на вработените – 20 бода; и финансиска способност – 25 бода.

12.1. Оценката на пријавите од аспект на програмската понуда ќе се врши врз основа на следниве критериуми:
12.1.1. Жанровска и тематска разновидност на програмската понуда (5 бода)
· Пријава која предвидува над три видови програми во говорниот дел - 5 бода;

· Пријава која предвидува помалку од три видови програми во говорниот дел - 3 бода.

12.1.2. Застапеност на вокално-инструменталната музика на македонски јазик или на јази​ци​те на немнозинските етнички заедници кои живеат во Република Македонија во вкупно емитуваната музика што се планира да се емитува во текот на денот (20 бода)

· Вокално-инструментална музика на македонски јазик застапена над 60% - 20 бода;

· Вокално-инструментална музика на македонски јазик застапена над 40% до 60% - 15 бода;

· Вокално-инструментална музика на македонски јазик застапена од 30% до 40% - 10 бода.
12.2 Оценката на пријавите од аспект на техничката опременост ќе се врши врз 

         основа на следниве критериуми, а максималниот број на бодови е до 30:

12.2.1 Број на простории за студио,режија и придружни простории (според Правилникот за основните технички услови, стандарди и параметри за студискиот дел на радиодифузерите) максимум  - 10 бода и тоа:

· Студио     ............................................................................................ 4

· Говорна кабина   ................................................................................ 4

· Придружни простории  ...................................................................... 2

12.2.2  Квалитет на акустиката на просториите и на акустичката изолација на студиото и говорната кабина   5 бода;

12.2.4   Квалитет на вентилацијата и климатизацијата  3 бода;

12.2.5  Квалитет и квантитет на студиската и останатата опрема  10 бода и   тоа :

· Опременост со микрофони .............................................................. 3

· Опременост со миксети .................................................................... 4

· Опременост со компјутери ............................................................... 2

· Друга опрема ..................................................................................... 1

12.2.6   Покриеност со УПС и времетраење на автономија на работа  2 бода
12.3. Оценката на пријавите од аспект на бројот и структурата на вработените ќе се врши врз основа на следниве критериуми:

- Број на вработени - 12 бода;

- Структура на вработените – 8 бода.
12.4. Оценката на пријавите од аспект на  финансиската способност ќе се врши врз основа на следниве критериуми: 25 бода за највисоката сума на средства за предложената инвестиција.

на Република Македонија
Прилог 1

Радиофреквенциите за емитување на радио сигнал со фреквенциска модулација на територијата на Република Македонија, по одредени сервисни зони вклучувајќи ја и ефективната иззрачена моќност, се дадени во следната табела:

	Сервисна зона
	Предавателна локација
	Фреквенција  (MHz)
	Ефективна иззрачена моќност (W)

	Скопје
	Средно Водно, Раштак
	96.0
	750

	Куманово
	Стари Лозја или објект на МРД
	99.3
	500

	Кратово
	Постоечки РДФ објекти
	99.3
	200

	Крива Паланка
	Постоечки РДФ објекти
	91.3
	200

	Пробиштип или Злетово
	Постоечки РДФ објекти
	88.0
	150

	Велес
	Трпезица
	91.5
	200

	Свети Николе
	Свети Николе
	92.6
	200

	Штип
	Постоечки РДФ објекти
	96.6
	300

	Кочани
	Постоечки РДФ објекти
	95.0
	200

	Македонска Каменица
	Постоечки РДФ објекти
	104.3
	50

	Делчево
	Постоечки РДФ објекти
	103.2
	150

	Берово
	Постоечки РДФ објекти
	88.7
	100

	Пехчево
	Постоечки РДФ објекти
	103.7
	100

	Струмица
	Струмичко кале
	89.9
	300

	Радовиш
	Чамбаир
	89.4
	200

	Кавадарци и Неготино
	Љубаш или Антигона
	92.5
	500

	Битола или Прилеп
	Тумбе кафе или постоечки РДФ објект во Прилеп
	89.9
	500

	Демир Хисар
	Монопол
	88.0
	100

	Крушево
	Објект на МРД
	89.2
	100

	Ресен
	Ресен
	94.1
	100

	Охрид или Струга
	Постоечки РДФ објекти
	89.9
	500

	Дебар
	Дебар
	98.9
	200

	Македонски Брод
	Монопол
	91.0
	100

	Кичево
	Кичево кале или Илиница
	94.3
	300

	Тетово или Гостивар
	Тетово кале или Сува Гора
	90.0
	500

	Гевгелија
	Постоечки РДФ објекти
	По извршени мерење
	750

